NIKO ETA AMONAREN ABENTURAK

Niko eta amonaren abenturak
argitaratu berri ditu Abel Amutxategik
Piramide hegalarien kasua liburuan.
Beste behin, fantasiaz eta umorez
beteriko mundu ezezagunetara

bidaiatzea proposatu du egileak.
Planeta ezezagunak, zientzia-fikzioa... Nahas-
keta ederra prestatu duzu orain ere!

Umorea eta genero literaturaren konbinazioa beti iruditu
zait oso lur emankorra irudimenerako. Izan ere, umorea
konstante bat da nire liburu guztietan, bai helduentzat
idazten dudanean eta baita umeentzat idazten dudanean
ere. Niko eta amona Gregoriri esker, haur literaturak umo-
rean aritzeko sozialki onartuta dagoen bide bat eskaini dit.
Niko eta amona intergalaktikoa bildumaren bi-
garren alea da Piramide hegalarien kasua. Nora
eramango gaituzte oraingoan protagonistek?
Nikok eta amona Gregorik Arezabal planeta bisitatuko
dute bigarren abentura honetan. Arezabal planeta horrek
seguraski antzinako Egiptoko zibilizazioa ekarriko digu
gogora, baina ez dauka horrekin zerikusirik, ezta pentsatu
ere. Gauza da gure protagonistak bertan bizi den kakalardo
zibilizazioaren oinordetza salbatzen saiatu beharko direla.
Eta gu agente intergalaktiko.

Bilduma honen helburu nagusia umeei irakurketaz goza-
raztea da. Hori lortzeko, zer hoberik haiek agente inter-
galaktiko bihurtzea baino? Horretarako, Niko eta amona
Gregoriren abentura bakoitzak familia artean edo lagu-

nekin egiteko aproposa den esperimentu edo eskulanen
bat ere badakar berarekin, irakurlea agente intergalaktiko
peto-petoa bihur dadin. Lehenengo abenturaren ostean,
adibidez, bizkotxo eder bat prestatu genuen.
Irakurlearekin exijentea da bilduma?

Irakurlearen irudimenari deitu nahi dio batez ere libu-
ru bilduma honek. Nikok berak kontatzen dizkio bere
abenturak irakurleari, lagun min batekin solasean ariko
balitz bezala, eta esaldi laburrak eta onomatopeiak era-
biltzen ditu, batez ere, erritmoa biziagotzeko. Haurrek
horretaz gozatzea espero dut.

